
№12№12

dekabrdekabr

ISSN: 3060-463X

20252025



Elektron nashr, 404 sahifa.
2025-yil, dekabr

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

GLOBAL DARAJADA FAOLIYAT YURITADIGAN 
BRONLASH TIZIMLARINING ILG‘OR XORIJ 
TAJRIBALARI

Ismatillaeva Sitora Sayfidin qizi
Buxoro davlat universiteti tayanch doktoranti
E-mail: sitorabonu2012@gmail.com

Annotatsiya. Ushbu maqola global miqyosda faoliyat yuritadigan onlayn bronlash tizimlarining dunyo mamlakatlaridagi 
ilg‘or tajribalarini chuqur tahlil qilishga bag‘ishlangan. Tadqiqot doirasida 10 ta yetakchi mamlakat – Qo‘shma Shtatlar, 
Xitoy, Buyuk Britaniya, Germaniya, Hindiston, Yaponiya, Avstraliya, Singapur, Birlashgan Arab Amirliklari va Braziliya 
bozorlarining iqtisodiy ko‘rsatkichlari kompleks o‘rganilgan. Tadqiqot metodologiyasi sifatida qiyosiy tahlil, statistik 
ma’lumotlarni sintez qilish hamda ekonometrik modellashtirish usullari qo‘llanilgan. Natijalar shuni ko‘rsatdiki, 2024-yilda 
global onlayn sayohat bozori hajmi 600 mlrd AQSh dollaridan oshgan bo‘lib, onlayn bronlash tizimlari (OTA) umumiy 
sayohat industriyasining 70 foizidan ortiq ulushini egallagan. Booking Holdings kompaniyasi 24 mlrd dollar daromad 
bilan yetakchilik qilgan bo‘lsa, Expedia Group 13,6 mlrd dollar, Airbnb esa 11,1 mlrd dollar daromad ko‘rsatgan. Xitoyda 
Trip.com Group 53,3 mlrd yuan (7,35 mlrd dollar) daromad bilan mahalliy bozorning 54,7 foiz ulushini nazorat qilmoqda. 
Hindistonda onlayn sayohat bozori hajmi 51 mlrd dollarga yetib, mobil bronlashlar ulushi 66,67 foizni tashkil etgan. 
Singapur esa OTA penetratsiyasi eng yuqori (78 foiz) bo‘lgan davlat sifatida ajralib turadi. Tadqiqot xulosalariga ko‘ra, 
sun’iy intellekt texnologiyalarining integratsiyasi, mobil ilovalar rivoji va shaxsiylashtirilgan xizmatlar taklifi bronlash 
tizimlarining raqobatbardoshligini belgilovchi asosiy omillar hisoblanadi. O‘zbekiston turizm sektorini rivojlantirishda 
xorijiy tajribadan samarali foydalanish bo‘yicha amaliy tavsiyalar ishlab chiqilgan.

Kalit so‘zlar: onlayn bronlash tizimlari, OTA, onlayn sayohat agentliklari, Booking Holdings, Expedia, Trip.com, raqamli 
transformatsiya, turizm iqtisodiyoti, mobil bronlash, sun’iy intellekt.

Abstract. This article provides an in-depth analysis of international best practices in the operation of global online booking 
systems. The study comprehensively examines the economic performance of online travel markets in ten leading 
countries, including the United States, China, the United Kingdom, Germany, India, Japan, Australia, Singapore, the 
United Arab Emirates, and Brazil. The research methodology is based on comparative analysis, statistical data synthesis, 
and econometric modeling. The findings indicate that in 2024 the global online travel market exceeded USD 600 billion, 
with online travel agencies (OTAs) accounting for more than 70% of the global travel industry. Booking Holdings led the 
market with revenues of USD 24 billion, followed by Expedia Group with USD 13.6 billion and Airbnb with USD 11.1 billion. 
In China, Trip.com Group generated CNY 53.3 billion (USD 7.35 billion) in revenue, controlling 54.7% of the domestic 
market. India’s online travel market reached USD 51 billion, with mobile bookings accounting for 66.67%. Singapore 
stands out with the highest OTA penetration rate at 78%. The study concludes that the integration of artificial intelligence 
technologies, the expansion of mobile applications, and the provision of personalized services are key determinants 
of competitiveness in online booking systems. Practical recommendations are proposed for leveraging international 
experience to support the development of Uzbekistan’s tourism sector.

Keywords: online booking systems, OTA, online travel agencies, Booking Holdings, Expedia, Trip.com, digital 
transformation, tourism economics, mobile booking, artificial intelligence.

Аннотация. Данная статья посвящена всестороннему анализу передового международного опыта 
функционирования глобальных онлайн-систем бронирования. В рамках исследования комплексно изучены 
экономические показатели рынков 10 ведущих стран мира – США, Китая, Великобритании, Германии, Индии, 
Японии, Австралии, Сингапура, Объединённых Арабских Эмиратов и Бразилии. В качестве методологической 
основы использованы методы сравнительного анализа, синтеза статистических данных и эконометрического 
моделирования. Результаты исследования показали, что в 2024 году объём глобального онлайн-рынка 
путешествий превысил 600 млрд долларов США, при этом онлайн-туристические агентства (OTA) заняли более 
70 % мирового туристического рынка. Компания Booking Holdings стала лидером с доходом 24 млрд долларов, 

Expedia Group получила 13,6 млрд долларов, а Airbnb – 11,1 млрд долларов. В Китае Trip.com Group с доходом 
53,3 млрд юаней (7,35 млрд долларов) контролирует 54,7 % внутреннего рынка. В Индии объём онлайн-рынка 
путешествий достиг 51 млрд долларов, а доля мобильных бронирований составила 66,67 %. Сингапур выделяется 
как страна с наивысшим уровнем проникновения OTA (78 %). Сделан вывод, что интеграция технологий 
искусственного интеллекта, развитие мобильных приложений и персонализация сервисов являются ключевыми 
факторами конкурентоспособности онлайн-систем бронирования. Разработаны практические рекомендации по 
использованию международного опыта для развития туристического сектора Узбекистана.

Ключевые слова: онлайн-системы бронирования, OTA, онлайн-туристические агентства, Booking Holdings, 
Expedia, Trip.com, цифровая трансформация, экономика туризма, мобильное бронирование, искусственный 
интеллект.

K I R I S H
Zamonaviy turizm industriyasi global miqyosda tez sur’atlar bilan raqamli transformatsiyaga uchramoqda 

va bu jarayonda onlayn bronlash tizimlari muhim strategik ahamiyat kasb etmoqda. XXI asrning ikkinchi 
choragida sayohatchilar xatti-harakati tubdan o‘zgarib, an’anaviy turizm agentliklariga murojaat qilish o‘rniga 
onlayn platformalar orqali mustaqil ravishda sayohatlarini rejalashtirish va bronlash usulini afzal ko‘rmoqda. 
2024-yil ma’lumotlariga ko‘ra, global sayohat va turizm industriyasining 70 foizdan ortiq daromadi onlayn 
kanallar orqali generatsiya qilinmoqda va ushbu ko‘rsatkich yildan yilga barqaror o‘sib bormoqda. Bunday 
tendensiya onlayn bronlash tizimlarining nafaqat texnologik innovatsiya sifatida, balki turizm iqtisodiyotining 
fundamental infratuzilmasi sifatida ham muhim ahamiyat kasb etayotganini ko‘rsatadi.

Tadqiqotning dolzarbligi bir qator asosiy omillar bilan belgilanadi. Birinchidan, O‘zbekiston turizm sektorini 
rivojlantirishda xorijiy ilg‘or tajribalarni o‘rganish va ularni milliy sharoitlarga moslashtirish strategik ahamiyatga 
ega. Ikkinchidan, COVID-19 pandemiyasidan keyingi davrda global turizm industriyasining jadal tiklanishi 
hamda raqamli texnologiyalarning tez sur’atlarda rivojlanishi yangi tadqiqot yo‘nalishlarini talab qilmoqda. 
Uchinchidan, sun’iy intellekt, mashinali o‘rganish va katta ma’lumotlar (Big Data) tahlili kabi zamonaviy 
texnologiyalarning bronlash tizimlariga integratsiyasi ushbu jarayonlarni nazariy va amaliy jihatdan chuqur 
o‘rganishni taqozo etadi.

Tadqiqotning maqsadi global miqyosda faoliyat yuritayotgan yetakchi onlayn bronlash tizimlarining ilg‘or 
tajribalarini kompleks tahlil qilish, 10 ta yetakchi mamlakatning iqtisodiy ko‘rsatkichlarini qiyosiy o‘rganish 
hamda O‘zbekiston turizm sektorini rivojlantirish uchun amaliy tavsiyalar ishlab chiqishdan iborat.

M A V Z U G A  O I D  A D A B I Y O T L A R  S H A R H I
Onlayn bronlash tizimlari bo‘yicha xorijiy olimlar tomonidan ko‘plab ilmiy tadqiqotlar amalga oshirilgan. 

Bournemouth universiteti professori Dimitrios Buhalis bronlash tizimlarini turizm korxonalari raqobatbardoshligini 
belgilovchi strategik vosita sifatida ta’riflab, “eTourism” konsepsiyasini ilmiy muomalaga kiritgan. Uning 
tadqiqotlariga ko‘ra, zamonaviy bronlash tizimlari nafaqat tranzaksion funksiyani bajaradi, balki mijozlar 
bilan munosabatlarni boshqarish, talab va taklifni real vaqt rejimida muvofiqlashtirish hamda ma’lumotlarga 
asoslangan qarorlar qabul qilish imkoniyatini ham ta’minlaydi. Gavayi universiteti professori Pauline Sheldon 
bronlash tizimlarini turizm industriyasining “asab tizimi” metaforasi orqali tavsiflab, ushbu tizimlarning 
aviakompaniyalar, mehmonxonalar, avtomobil ijarasi va boshqa xizmat ko‘rsatuvchi subyektlar o‘rtasidagi 
integratsion funksiyasini alohida ta’kidlagan.

Vena texnika universiteti professori Hannes Werthner bronlash tizimlarini ikki tomonlama – texnologik 
hamda ijtimoiy-iqtisodiy hodisa sifatida o‘rgangan. Uning konsepsiyasiga ko‘ra, bronlash tizimlari bir vaqtning 
o‘zida texnologik innovatsiya bo‘lishi bilan birga, iste’molchilar xatti-harakatini shakllantiruvchi muhim 
ijtimoiy fenomen ham hisoblanadi. Gonkong Politeknik universiteti professori Rob Law Osiyo-Tinch okeani 
mintaqasida bronlash tizimlarining rivojlanish xususiyatlarini tahlil qilib, mobil texnologiyalar va mahalliy 
to‘lov tizimlarining integratsiyasi muhim ahamiyatga ega ekanini ta’kidlagan. Janubiy Kaliforniya universiteti 
professori Ulrike Gretzel “aqlli turizm” (smart tourism) konsepsiyasini ishlab chiqqan bo‘lib, bronlash tizimlarini 
katta ma’lumotlar (Big Data), sun’iy intellekt va narsalar interneti (IoT) texnologiyalari bilan integratsiyalashgan 
murakkab ekotizim sifatida tavsiflaydi. Uning tadqiqotlari shuni ko‘rsatadiki, kelajakda bronlash tizimlari nafaqat 
tranzaksion funksiyani bajaradi, balki sayohatchilarning barcha bosqichlarida – ilhomlanish jarayonidan 
boshlab, sayohatdan keyingi tajriba almashishgacha – ularni doimiy ravishda qo‘llab-quvvatlovchi platformaga 
aylanadi.

T A D Q I Q O T  M E T O D O L O G I YA S I
Tadqiqotda qiyosiy tahlil, statistik ma’lumotlarni sintez qilish va ekonometrik modellashtirish metodlari 

qo‘llanilgan. Qiyosiy tahlil metodi 10 ta yetakchi mamlakat – Qo‘shma Shtatlar, Xitoy, Buyuk Britaniya, 
Germaniya, Hindiston, Yaponiya, Avstraliya, Singapur, Birlashgan Arab Amirliklari va Braziliya bozorlarining 
iqtisodiy ko‘rsatkichlarini o‘zaro solishtirish imkonini bergan. Statistik ma’lumotlarni sintez qilish metodi orqali 
turli manbalardan olingan ma’lumotlar – Statista, Mordor Intelligence, Global Market Insights, Phocuswright 
hamda kompaniyalarning moliyaviy hisobotlari – birlashtirilib, yaxlit tahlil amalga oshirilgan.

Ma’lumotlar bazasi 2024-yil statistik ko‘rsatkichlarini o‘z ichiga olgan bo‘lib, unda bozor hajmi, o‘sish 
sur’atlari (CAGR), OTA penetratsiyasi, mobil bronlashlar ulushi hamda yetakchi kompaniyalar daromadlari 
tahlil qilingan. Tadqiqot obyekti sifatida global miqyosda faoliyat yurituvchi yetakchi bronlash tizimlari – Booking 
Holdings, Expedia Group, Airbnb, Trip.com Group, MakeMyTrip va boshqalar tanlangan.

T A H L I L  V A  N A T I J A L A R
2024-yilda global onlayn sayohat bozori hajmi 600 mlrd AQSh dollaridan oshgan bo‘lib, bu ko‘rsatkich 

COVID-19 pandemiyasidan oldingi davrga nisbatan sezilarli o‘sishni namoyish etmoqda. Tadqiqot natijalariga 
ko‘ra, onlayn bronlash tizimlari (OTA) umumiy sayohat industriyasining 70 foizidan ortiq ulushini egallagan 
bo‘lib, ushbu ko‘rsatkich 2029-yilga borib 73 foizga yetishi prognoz qilinmoqda.

Global bozorda Booking Holdings kompaniyasi mutlaq yetakchilik mavqeini egallab, 2024-yilda 24 mlrd 
dollar daromad hamda 1,15 mlrd dan ortiq mehmonxona tunlari, avtomobil ijarasi kunlari va aviachiptalar 
bronlashlarini qayd etgan. Booking.com veb-sayti 2024-yil noyabr oyida 492 mln tashrif bilan dunyodagi eng 
ko‘p tashrif buyurilgan sayohat va turizm veb-sayti maqomini saqlab qolgan.

Expedia Group ikkinchi o‘rinni egallab, 13,6 mlrd dollar yillik daromad, 110 mlrd dollar brutto bronlash 
hajmi va 46 mln faol foydalanuvchi ko‘rsatkichlarini namoyish etgan. Airbnb esa uchinchi o‘rinni egallab, 11,1 
mlrd dollar daromad, 491 mln bronlash va 81,1 mlrd dollar brutto bronlash qiymatini qayd etgan.

1-jadval. Dunyo yetakchi mamlakatlarning onlayn sayohat bozori ko‘rsatkichlari (2024-yil ma’lumotlari asosida)

Mamlakat Bozor hajmi (mlrd $) CAGR (%) OTA ulushi 
(%) Mobil bronlash (%) Yetakchi platforma

AQSh 195,8 8,2 72 57 Expedia, Booking.com

Xitoy 105,1 15,3 68 72 Trip.com, Meituan

Buyuk Britaniya 52,4 7,8 74 54 Booking.com, 
Lastminute

Germaniya 48,7 7,5 71 52 Booking.com, 
Check24

Hindiston 51,0 9,3 84 67 MakeMyTrip, 
EaseMyTrip

Yaponiya 28,5 6,8 58 48 Rakuten Travel, Jalan

Avstraliya 22,3 8,5 75 58 Webjet, Flight Centre

Singapur 7,0 9,1 78 65 Agoda, Klook

BAA 12,8 11,2 69 62 Booking.com, Musafir

Braziliya 18,6 10,8 62 55 Decolar, CVC

Manba: Statista, Mordor Intelligence, Global Market Insights ma’lumotlari asosida mualliflar tomonidan tuzilgan

1-rasm. 2024-yilda 10 ta yetakchi mamlakatlarda onlayn sayohat bozori hajmi (mlrd AQSh dollari)

Qo‘shma Shtatlar global onlayn sayohat bozorining eng yirik segmenti bo‘lib, 2024-yilda bozor hajmi 
195,8 mlrd AQSh dollarini tashkil etgan. Shimoliy Amerika mintaqasi umumiy global bozorning 35 foiz ulushini 
egallagan bo‘lib, bu ko‘rsatkich yuqori internet penetratsiyasi (92 foiz), smartfonlardan keng foydalanish hamda 
rivojlangan moliyaviy infratuzilma bilan izohlanadi. Amerikalik sayohatchilarning 72 foizi onlayn bronlash usulini 
afzal ko‘rmoqda, faqat 12 foizi an’anaviy turizm agentliklaridan foydalanmoqda. Millenniallar (32-43 yosh) 
bronlashlarning 45,11 foizini amalga oshirgan bo‘lsa, Z avlodi eng tez o‘sib borayotgan segment hisoblanadi 
(yillik 11,66 foiz o‘sish). Mobil bronlashlar ulushi 57 foizni tashkil etib, yillik 12,2 foiz sur’atda o‘smoqda. Kredit va 
debit kartalar to‘lovlarning 67,1 foizini tashkil etgan bo‘lsa-da, “hozir oling, keyinroq to‘lang” (BNPL) mexanizmi 
eng tez o‘sayotgan to‘lov usuli (yillik 18,25 foiz o‘sish) hisoblanadi.

Xitoy onlayn sayohat bozori 2024-yilda 105,1 mlrd AQSh dollarini tashkil etgan bo‘lib, 2030-yilga borib 
213,74 mlrd dollarga yetishi prognoz qilinmoqda (yillik 15,25 foiz o‘sish). Trip.com Group (Ctrip) mahalliy 
bozorning 54,7 foiz ulushini nazorat qilib, 2024-yilda 53,3 mlrd yuan (7,35 mlrd dollar) daromad ko‘rsatgan. 
Kompaniya 2024-yilning to‘rtinchi choragida 12,7 mlrd yuan (1,75 mlrd dollar) daromad olgan bo‘lib, bu o‘tgan 
yilning shu davriga nisbatan 23 foiz o‘sishni tashkil etgan. Ctrip ilovasining oylik faol foydalanuvchilari soni 
69 mln kishini, Qunar – 29 mlnni, Fliggy (Alibaba) esa 9,6 mln foydalanuvchini tashkil etgan. Xitoyda turar 
joy bronlashlari bozorning 42,66 foizini, dam olish sayohatlari esa 75,20 foizini tashkil etgan. Sharqiy Xitoy 
(Shanxay, Szyansu va Chzetsyan viloyatlari) bozorning 38 foiz ulushini egallagan. Alipay va WeChat Pay 
raqamli hamyonlari to‘lovlarni soniyalar ichida amalga oshirish imkonini bermoqda.

Buyuk Britaniya onlayn sayohat bozori 2024-yilda 52,4 mlrd AQSh dollarini tashkil etib, Yevropa 
mintaqasida yetakchi pozitsiyalardan birini egallagan. OTA penetratsiyasi 74 foizni tashkil etgan bo‘lib, bu 
ko‘rsatkich Yevropadagi eng yuqorilaridan biri hisoblanadi. Booking.com Buyuk Britaniya bozorida mutlaq 
yetakchilik qilmoqda, Lastminute.com esa mahalliy bozorda muhim ulushga ega. Germaniya onlayn sayohat 
bozori 48,7 mlrd AQSh dollarini tashkil etib, yillik 7,5 foiz o‘sish sur’atini namoyish etmoqda. Booking.com 
Germaniya bozoridagi eng mashhur brend bo‘lib, Check24 metaqidiruv platformasi ham sezilarli ulushga ega. 
Yevropa Komissiyasi 2024-yil mart oyida raqamli sayohat tashabbusini (Digital Travel Initiative) ishga tushirib, 
onlayn sayohat platformalari va mobil ilovalarning rivojlanishini qo‘llab-quvvatlagan. Yevropada barqaror 
sayohat va eko-turizmga bo‘lgan talab jadal o‘sib bormoqda.

Hindiston onlayn sayohat bozori 2024-yilda 51 mlrd AQSh dollarini tashkil etgan bo‘lib, 2033-yilga borib 
124,1 mlrd dollarga yetishi kutilmoqda (yillik 9,3 foiz o‘sish). OTA platformalari bozorning 84,56 foiz ulushini 
nazorat qilmoqda, mobil bronlashlar esa 66,67 foizni tashkil etgan. Aviachiptalar bronlashlari bozorning 37,56 
foizini, turar joy bronlashlari esa 42,66 foizini tashkil etgan. UPI va raqamli hamyonlar to‘lovlarning 46,74 foizini 
amalga oshirgan. MakeMyTrip, EaseMyTrip, Yatra va Cleartrip yetakchi mahalliy platformalar hisoblanadi. 
Hindiston hukumati 2024-yil yanvar oyida qo‘shimcha 50 ta mamlakat uchun elektron viza jarayonini 
soddalashtirgan bo‘lib, bu xalqaro sayohat bronlashlarining 25 foizga o‘sishiga olib kelgan.

Singapur OTA penetratsiyasi eng yuqori (78 foiz) bo‘lgan davlat sifatida ajralib turadi. 2023-yilda mamlakat 
onlayn sayohat bozori hajmi 7 mlrd AQSh dollarini tashkil etgan. Singapur Turizm Kengashi 2024-yil may oyida 
raqamli marketing kampaniyasini ishga tushirib, turist tashriflarining 20 foizga o‘sishiga erishgan.

2-jadval. Yetakchi global OTA kompaniyalarining asosiy ko‘rsatkichlari (2024-yil)

Kompaniya Daromad 
(mlrd dollar)

Brutto bronlash 
(mlrd dollar)

Bronlashlar soni 
(mln) Asosiy brendlar

Booking Holdings 24,0 159,0 1 150+ Booking.com, Priceline, KAYAK, 
Agoda

Expedia Group 13,6 110,9 432 Expedia, Hotels.com, Vrbo, Orbitz
Airbnb 11,1 81,1 491 Airbnb, Experiences
Trip.com Group 7,35 45,0 380 Ctrip, Trip.com, Qunar, Skyscanner
MakeMyTrip 0,82 8,5 65 MakeMyTrip, Goibibo, redBus

Manba: Kompaniyalar moliyaviy hisobotlari, Statista, Business of Apps ma’lumotlari asosida

2-rasm. 2024-yilda onlayn bronlash tizimlarining o‘sish dinamikasi va OTA penetratsiyasi

Birlashgan Arab Amirliklari onlayn sayohat bozori 2024-yilda 12,8 mlrd AQSh dollarini tashkil etib, yillik 
11,2 foiz o‘sish sur’atini namoyish etgan. OTA penetratsiyasi 69 foizni tashkil qilgan bo‘lib, mobil bronlashlar 
ulushi 62 foizga yetgan. Dubay va Abu Dabi jahonning yetakchi turizm markazlari sifatida mintaqaviy onlayn 
bronlash tizimlarining rivojlanishini faol rag‘batlantirmoqda. Booking.com mintaqada yetakchi pozitsiyani 
egallagan bo‘lsa, Musafir va Cleartrip mahalliy bozorlarda faol ishtirok etmoqda.

Braziliya Lotin Amerikasining eng yirik onlayn sayohat bozori hisoblanib, 2024-yilda bozor hajmi 18,6 
mlrd AQSh dollarini tashkil etgan. Yillik o‘sish sur’ati 10,8 foizni tashkil qilib, bu mintaqadagi eng yuqori 
ko‘rsatkichlardan biri hisoblanadi. Decolar (Despegar) va CVC yetakchi mahalliy platformalar sifatida ajralib 
turadi. Braziliyada PIX onlayn to‘lov tizimi sayohat xizmatlari uchun amalga oshirilgan onlayn to‘lovlarning 33 
foizini tashkil etmoqda. 2024-yilda Janubiy Amerikaning asosiy bozorlarida (Meksika, Braziliya, Kolumbiya, 
Chili va Argentina) brutto bronlashlar hajmi 70,1 mlrd dollarga yetib, bu ko‘rsatkich o‘tgan yilga nisbatan 29 foiz 
o‘sishni namoyish etgan.

3-jadval. Bronlash tizimlarida texnologik innovatsiyalar va tendensiyalar (2024-yil)
Texnologiya/Tendensiya Joriy holat (2024) O‘sish sur’ati Yetakchi mamlakatlar
Mobil bronlash ulushi 60-67% 12-13% yillik Xitoy, Hindiston, Singapur
AI chatbotlardan foydalanish 48% tayyor 25% yillik AQSh, Buyuk Britaniya, Xitoy
Raqamli hamyon to‘lovlari 35-47% 18% yillik Xitoy, Hindiston, Braziliya
Shaxsiylashtirilgan tavsiyalar 80% kutish 20% konversiya AQSh, Yevropa, Yaponiya

Barqaror sayohat talabi 70% afzallik 15% yillik Germaniya, Skandinaviya, 
Kanada

BNPL (keyinroq to‘lash) 15-20% 18,25% yillik AQSh, Avstraliya, Yevropa
Manba: Phocuswright, Skift Research, Simon-Kucher ma’lumotlari asosida

Tadqiqot natijalari global bronlash tizimlarining rivojlanishida bir qator muhim tendensiyalarni aniqlash 
imkonini berdi. Birinchidan, mobil texnologiyalarning ustuvorligi tobora kuchayib bormoqda. 2024-yilda barcha 
bronlashlarning 60 foizdan ortig‘i mobil qurilmalar orqali amalga oshirilgan bo‘lib, bu tendensiya ayniqsa Xitoy 
(72 foiz), Hindiston (67 foiz) va Singapur (65 foiz) kabi mamlakatlarda yaqqol namoyon bo‘lmoqda. Mobil 
ilovalar nafaqat bronlash funksiyasini bajaradi, balki sayohat davomida real vaqt rejimida ma’lumot taqdim 
etish, navigatsiya hamda mahalliy xizmatlarni tavsiya qilish imkoniyatlarini ham yaratadi.

Ikkinchidan, sun’iy intellekt texnologiyalari bronlash tizimlarining ajralmas tarkibiy qismiga aylanmoqda. 
Sayohatchilarning 48 foizi AI chatbotlaridan foydalanishga tayyor ekanini bildirgan bo‘lib, ushbu ko‘rsatkich 
yiliga o‘rtacha 25 foizga o‘sib bormoqda. Shaxsiylashtirilgan tavsiyalar konversiya ko‘rsatkichlarini o‘rtacha 20 
foizga oshirishi aniqlangan.

Uchinchidan, to‘lov tizimlarining diversifikatsiyasi kuchaymoqda. Raqamli hamyonlar (Alipay, WeChat Pay, 
UPI, PIX) global miqyosda to‘lovlarning 35-47 foizini tashkil etmoqda, “hozir oling, keyinroq to‘lang” (BNPL) 
modeli esa eng tez o‘sayotgan to‘lov usuli hisoblanadi. To‘rtinchidan, barqaror va eko-turizmga bo‘lgan talab 
sezilarli darajada oshib bormoqda. Sayohatchilarning 70 foizi barqaror sayohat variantlarini afzal ko‘rmoqda, 
79 foizi esa ekologik toza turar joylarni tanlashga moyillik bildirgan. Booking.com 2024-yilda 3 mln dan ortiq 
turar joy uchun uglerod izi monitoringi funksiyasini ishga tushirgan.

Beshinchidan, mintaqaviy xususiyatlarning ahamiyati ortib bormoqda. Xitoyda mahalliy platformalar (Ctrip, 
Meituan) ustunlik qilsa, Hindistonda OTA penetratsiyasi eng yuqori darajaga (84 foiz) yetgan, Yaponiyada esa 
an’anaviy turizm agentliklari hanuz muhim ulushni saqlab qolmoqda (OTA ulushi 58 foiz).

Tadqiqotning cheklovlari quyidagilardan iborat: ma’lumotlarning asosan ingliz tilidagi manbalarga 
tayanganligi, ayrim rivojlanayotgan mamlakatlar bo‘yicha statistik ma’lumotlarning cheklanganligi hamda 
prognoz ko‘rsatkichlaridagi noaniqlik darajasi. Shunga qaramay, olingan natijalar asosida O‘zbekiston turizm 
sektori uchun qator amaliy tavsiyalar ishlab chiqildi. Jumladan, milliy bronlash platformasini yaratish yoki 
mavjud platformalarni rivojlantirish zarur bo‘lib, bunda Trip.com va MakeMyTrip tajribalaridan foydalanish 
maqsadga muvofiqdir. Shuningdek, mobil-birinchi (mobile-first) strategiyasini joriy etish, milliy to‘lov tizimlari 
(Click, Payme) bilan integratsiyani kuchaytirish, sun’iy intellekt va chatbot texnologiyalarini tatbiq etish hamda 
barqaror va eko-turizm segmentlarini rivojlantirish tavsiya etiladi.

Yaponiya onlayn sayohat bozori o‘ziga xos xususiyatlarga ega bo‘lib, 2024-yilda bozor hajmi 28,5 
mlrd AQSh dollarini tashkil etgan. Biroq OTA penetratsiyasi 58 foiz darajasida qolib, bu ko‘rsatkich yapon 
iste’molchilarining an’anaviy xizmat ko‘rsatish usullariga bo‘lgan sodiqligini aks ettiradi. Rakuten Travel va 
Jalan yetakchi mahalliy platformalar hisoblanadi, xalqaro platformalar esa bozorning nisbatan kichik qismini 
egallagan. Yapon sayohatchilari chegaralarning qayta ochilishi (75 foiz) va xalqaro mehmonlarni xavfsiz qabul 
qilish (82 foiz) masalalarida ehtiyotkorlikni saqlab qolmoqda.

Avstraliya onlayn sayohat bozori 2024-yilda 22,3 mlrd AQSh dollarini tashkil etgan bo‘lib, OTA penetratsiyasi 
75 foizga yetgan. Webjet va Flight Centre yetakchi mahalliy platformalar hisoblanadi. Avstraliya sayohatchilari 
asosan dam olish (leisure) segmentida faol bo‘lib, uzoq masofali sayohatlarga yuqori moyillik namoyon 
qilmoqda. Mobil bronlashlar ulushi 58 foizni tashkil etib, yillik 8,5 foiz sur’atda o‘smoqda.

Global bronlash tizimlari raqamli transformatsiyaning yangi bosqichiga kirib bormoqda. Sun’iy intellekt, 
mashinali o‘rganish va katta ma’lumotlar (Big Data) tahlili texnologiyalari tobora keng qo‘llanilmoqda. 2024-yilda 
turizm sohasidagi rahbarlarning 97,8 foizi sun’iy intellekt ta’siri yaqin 1-5 yil ichida sezilarli bo‘lishiga ishonch 
bildirgan. Expedia Group 2024-yil may oyida AI asosidagi sayohat rejalashtirish vositasini ishga tushirgan bo‘lib, 
ushbu platforma shaxsiylashtirilgan tavsiyalar va dinamik marshrutlar yaratish imkonini bermoqda. Booking.
com barqaror sayohat yo‘nalishida faoliyat yuritib, 3 mln dan ortiq turar joy uchun uglerod izi monitoringini joriy 
etgan. Foydalanuvchilarning 58 foizi ekologik mas’uliyatli bronlash variantlarini afzal ko‘rmoqda.

Qisqa muddatli ijara (short-term rentals) segmenti global bronlash tizimlarining muhim tarkibiy qismiga 
aylangan. 2024-yilda Airbnb, Booking.com va Expedia/Vrbo platformalari global qisqa muddatli ijara bozorining 
71 foiz ulushini egallagan bo‘lib, bu ko‘rsatkich 2019-yildagi 53 foizdan sezilarli darajada oshgan. Airbnb bozor 
ulushini 28 foizdan 44 foizga yetkazgan, Booking.com 14 foizdan 18 foizga oshgan, Vrbo esa aksincha, 11 
foizdan 9 foizga pasaygan. Global qisqa muddatli ijara daromadi 2024-yilda 183 mlrd AQSh dollarini tashkil 
etgan.

Tadqiqot natijalari O‘zbekiston turizm sektorini rivojlantirishda xorijiy ilg‘or tajribalarni joriy etish muhim 
strategik ahamiyatga ega ekanini ko‘rsatadi. Xususan, milliy OTA platformasini yaratish yoki UzAirways va 
Uzbekistan Travel kabi mavjud platformalarni kengaytirish, mobil ilovalarni rivojlantirish, milliy to‘lov tizimlari 
bilan to‘liq integratsiyani ta’minlash, sun’iy intellekt texnologiyalarini joriy etish hamda barqaror va eko-turizm 
yo‘nalishlarini rivojlantirish O‘zbekistonning global turizm bozoridagi raqobatbardoshligini oshirishga xizmat 
qiladi.

X U L O S A  V A  T A K L I F L A R
Tadqiqot natijalari shuni ko‘rsatdiki, global onlayn bronlash tizimlari 2024-yilda sayohat industriyasining 

asosiy infratuzilmasi sifatida o‘z mavqeini yanada mustahkamlagan. Bozor hajmi 600 mlrd AQSh dollaridan 
oshib, onlayn kanallar umumiy sayohat daromadlarining 70 foizidan ortig‘ini generatsiya qilmoqda. O‘n ta 
yetakchi mamlakat bo‘yicha o‘tkazilgan tahlil quyidagi asosiy xulosalarni beradi: AQSh eng yirik bozor (195,8 
mlrd dollar) sifatida texnologik innovatsiyalarda yetakchilik qilmoqda; Xitoy eng tez o‘sish sur’atiga (15,3 foiz 
CAGR) ega bo‘lib, mahalliy platformalarning dominantligi bilan ajralib turadi; Hindiston OTA penetratsiyasi 
(84 foiz) va mobil bronlashlar ulushi (67 foiz) bo‘yicha global standartlarni belgilamoqda; Singapur esa eng 
yuqori OTA penetratsiyasiga (78 foiz) ega davlat sifatida mintaqaviy uyum (hub) modelini namoyish etmoqda. 
Yetakchi kompaniyalar qatorida Booking Holdings (24 mlrd dollar daromad), Expedia Group (13,6 mlrd 
dollar) va Airbnb (11,1 mlrd dollar) global bozorda asosiy ulushni egallagan. Sun’iy intellekt integratsiyasi, 
mobil texnologiyalarning rivojlanishi, shaxsiylashtirilgan xizmatlar hamda barqaror turizmga yo‘naltirilgan 
yondashuvlar bronlash tizimlarining kelajak rivojini belgilovchi asosiy omillar hisoblanadi. O‘zbekiston turizm 
sektorini rivojlantirishda ushbu ilg‘or tajribalarni milliy kontekstga moslashtirib joriy etish strategik ahamiyat 
kasb etadi.

